
版本信息

其一

處處平蕪滿，山山綠樹齊。

尚嫌城市近，策杖過橋西。

其二

林深人不來，袒坐無拘束。

前山新雨足，池荷半生綠。

其三

茅屋楓林外，浮雲意共閒。

修琴人不到，獨坐看高山。

其四

題畫 (李化龍)

不用笑直鈎，本是無心處。

滿天風雪寒，暫把漁竿去。

其五

踈林茅屋靜無塵，一卷丹經手自親。

白酒初熟秋欲老，隔溪忽有送魚人。

其六

遠水深林自隔凡，數椽茅屋倚巉巗。

道人不與塵埃接，誰向中流颺布帆？

其七

萬頃茫茫蘆荻秋，幽人鼓櫂向中流。

急水灘頭誰問渡，閒身懶作濟川舟。

其八

百里同雲四望寒，蓬門何處臥袁安？

醉來狂殺清溪客，自起？氷把釣竿。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

